
 
 
 
 

ᐃᓄᐃᑦ ᖃᓄᐃᙱᑦᓯᐊᖁᓪᓗᒋᑦ ᐅᖃᐅᔾᔨᒋᐊᕐᓂᖅ 

 

ᐊᒡᒐᒃᑯᑦ ᐃᓯᒐᒃᑯᑦ ᖃᓂᒃᑯᓪᓗ ᐋᓐᓂᐊᖅᑖᕐᓂᖅ ᖁᓪᓗᖅᑐᒥ 

ᐅᓄᖅᓯᒋᐊᖅᑐᑦ 
 

ᒪᐃ 1, 2025 

ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐊᒡᒐᖏᑦ, ᐃᓯᒐᖏᑦ ᖃᓂᒃᑯᓪᓗ ᐋᓐᓂᐊᖑᔪᑦ ᐅᖃᐅᓯᐅᕙᓪᓕᐊᔪᑦ 

ᖁᕐᓗᖅᑑᒥ. ᐊᒡᒐᒃᑯᑦ, ᐃᓯᒐᒃᑯᑦ ᖃᓂᒃᑯᓪᓗ ᐋᓐᓂᐊᕆᔭᐅᒐᔪᒃᑐᖅ ᐊᒃᑐᖅᓯᔪᓐᓇᖅᖢᓂ 

ᖃᔅᓯᑐᐃᓐᓇᕐᓂᒃ ᐊᕐᕌᒍᓕᖕᓂᒃ ᑭᓯᐊᓂ ᐅᖃᐅᓯᐅᒐᔪᖕᓂᖅᐹᖑᓪᓗᓂ ᓄᑕᕋᓛᓂ ᓄᑕᖅᑲᓂᒡᓗ 

ᐊᕐᕌᒍᓕᖕᓂᒃ 5 ᑐᖔᓂ. 

ᖃᐅᔨᔾᔪᑕᐅᔪᓐᓇᖅᑐᑦ ᐃᓚᖃᖅᐳᑦ ᐆᓇᕐᓂᕐᒥᒃ, ᐊᒥᕐᓗᖕᓂᕐᒥᒃ ᖃᓂᐅᑉ ᖃᓂᒋᔭᖓᒍᑦ 

ᐅᕕᓂᒃᑯᓪᓗ ᐊᒥᕐᓗᖕᓂᖅ, ᐱᓗᐊᙳᐊᖅᖢᓂ ᐊᒡᒐᒃᑯᑦ, ᐃᓄᒐᙳᐊᒃᑯᑦ, ᐃᓯᒐᒃᑯᑦ, ᐅᒃᐸᑎᒃᑯᑦ 

ᐃᓛᓐᓂᒃᑯᓪᓗ ᐊᓯᐊᒍᑦ ᓇᐅᒃᑯᑐᐃᓐᓇᖅ. 

ᐊᒡᒐᒃᑯᑦ, ᐃᓯᒐᒃᑯᑦ ᖃᓂᒃᑯᓪᓗ ᐋᓐᓂᐊᖅ ᓯᐊᒻᒪᓲᖅ ᐃᓄᖕᒥᑦ ᐃᓄᖕᒧᑦ ᑲᒃᑭᓕᓂᑰᓂᒃᑯᑦ 

ᐃᒡᒋᐊᕐᒥᖔᖅᑐᒥ ᓄᕙᖕᒥᒃ, ᐃᒻᒪᒃᓯᒪᔪᖅ ᐊᒥᕐᓗᒃᑐᖅ ᐊᒃᑐᖅᑕᐅᒃᐸᑦ ᐅᕝᕙᓘᓃᑦ ᐋᓐᓂᐊᖅᑑᑉ 

ᐊᓇᖓᓂᒃ ᐊᒃᑐᖅᓯᓐᓂᕐᓗᓂ ᐊᐃᑦᑐᕐᓗᒃᑕᐅᓐᓇᖅᑐᖅ. ᖁᐱᕐᕈᐃᑦ ᐃᓅᑉ ᐊᒡᒐᖏᓐᓄᐊᕈᓐᓇᖅᑐᑦ 

ᐊᓯᖏᓐᓂᒡᓘᓐᓃᑦ ᐱᖁᑎᓄᑦ ᓯᐊᒻᒪᒡᓗᓂ ᐃᓅᑉ ᖃᓂᖓᓄᑦ, ᑕᐃᒫᒃ ᐋᓐᓂᐊᓕᕈᑕᐅᓐᓇᖅᑐᖅ. 

ᐊᐃᑦᑐᕐᓗᐃᙱᓐᓂᖅᓴᐅᔪᓐᓇᖅᐳᑎᑦ ᐃᒫᒃ: 

• ᐊᒡᒐᑎᑦ ᐅᐊᓴᕋᔪᒡᓗᒋᑦ ᐅᐊᓴᐅᑎᒧᑦ ᐃᒪᕐᒧᓪᓗ ᐆᓇᔪᒃᑐᒧᑦ, ᐱᓗᐊᖅᑐᒥ 

ᖁᐃᖏᓕᓴᖅᓯᓚᐅᕐᓗᑎᑦ ᓄᑕᕋᓛᕐᒥᒃ ᐅᕝᕙᓘᓐᓃᑦ ᐊᓇᕐᕕᖕᒦᕌᓂᒃᑳᖓᕕᑦ. 

• ᖁᐱᕐᕈᐃᔭᕐᓗᒋᑦ ᐃᑉᐸᒃᑐᑦ ᖄᖏᑦ ᓱᕈᖅᑕᐅᔪᓪᓗ. 

• ᐊᒃᑐᖅᓯᓗᐊᖅᑕᐃᓕᓗᑎᑦ ᓲᕐᓗ ᑯᓂᒃᓯᑦᑕᐃᓕᓗᑎᑦ ᐅᕝᕙᓘᓐᓃᑦ ᓂᕆᔾᔪᑎᓂᒃ 

ᓂᕆᖃᑎᖃᖅᐸᙱᓪᓗᑎᑦ ᐅᕝᕙᓘᓐᓃᑦ ᐃᕐᙳᓯᕐᒥᒃ ᐊᒥᖅᖄᖃᑎᖃᙱᓪᓗᑎᑦ 

ᐋᓐᓂᐊᖃᖅᑐᒥᒃ. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 

Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐊᒡᒐᑯᑦ, ᐃᓯᒐᑯᑦ, ᖃᓂᒃᑯᓪᓗ ᐋᓐᓂᐊᖑᔪᖅ ᐃᒻᒥᓂᒃ ᒪᒥᓲᖑᔪᖅ ᐅᓪᓗᓂ ᖃᔅᓰᓐᓇᕐᓂᒃ. ᓄᑕᖅᑲᑦ 

ᐊᐃᑦᑐᕐᓗᒃᑕᐅᓯᒪᔪᕕᓃᑦ ᐊᖏᕐᕋᖅᓯᒪᑎᑕᐅᔭᕆᐊᖃᖅᐳᑦ ᓯᐊᒻᒪᒃᑎᑦᑎᑦᓂᐊᙱᒻᒪᑕ 

ᐋᓐᓂᐊᕆᔭᐅᔪᒥᒃ. ᓄᑕᕋᖅ ᖁᓛᓃᑦᑐᓂᒃ ᖃᐅᔨᒪᓇᕈᑎᖃᖅᐸᑦ, ᐆᑎᕐᓇᕐᓗᓂ, ᖃᓂᒪᖅᑰᔨᓗᓂᓗ, 

ᐅᐸᒍᑎᓗᒍ ᓄᓇᓕᔅᓯᓐᓂ ᐋᓐᓂᐊᕕᖕᒧᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

cdeogracias@gov.nu.ca  

mailto:cdeogracias@gov.nu.ca

